
SEGO lausnir        lokaskýrsla  

 

 

Formáli 

Þessi skýrsla er hluti lokaverkefnis við tölvunarfræðideild Háskólans í Reykjavík haustið 

2016. Hugmyndin er frá okkur komin en er unnin í samstarfi við hárgreiðslustofurnar 101 

Hárhönnun  og Hárfaktorý . Höfundar eru eigendur forritsins sem hönnuðu og forrituðu 

það frá grunni. 

Hópurinn sem hér um ræðir kynntist árið 2012 er hann hóf nám við frumgreinadeild 

háskólans. Þaðan hélt hann áfram í tölvunarfræðina og glímdi saman við þær hindranir 

sem geta orðið á veginum í náminu auk þess að njóta þeirra sigra sem bíða við lok 

þeirra. 

Upphaflega var hafist handa við annað lokaverkefni í samstarfi við fimmta aðila sem 

einnig er nemandi við háskólann. Að tveimur vikum loknum við vinnslu þess verkefnis 

ákvað sá aðili (sem var eigandi verkefnisins) að stöðva framkvæmdina og eyða öllum 

gögnum sem verkinu tilheyrði. 

Ekki þýddi að gefast upp heldur var ákveðið að vinda okkar kvæði í kross og fundum við 

upp á þessari bókunarlausn sem nú er orðin að veruleika. Við viljum þakka Símoni 

Óttari Vésteinssyni fyrir dyggan stuðning sem leiðbeinandi okkar og einnig viljum við 

þakka konunum okkar fyrir einstaka þolinmæði varðandi fjarveru okkar á meðan á námi 

stóð. 

1 Inngangur 

Flestar hárgreiðslustofur á landinu eiga það sameiginlegt að nota bókunarkerfi á 

pappírsformi. Með það í huga tókum við þá ákvörðun að búa til veflægt bókunarkerfi 

sem hægt er að nota til að bóka pantanir hvar og hvenær sem er. 

Þegar markaðurinn var kannaður vakti athygli að helsti gallinn var sá að ekki var 

mögulegt að bóka viðskiptavin á ákveðinn hársnyrti þegar viðkomandi hársnyrtir var ekki 

viðstaddur en í dag hafa viðskiptavinir samband á ýmsum tímum fyrir tímabókanir. Þetta 

vandamál leysum við með því að útfæra bókunarkerfi sem verður aðgengilegt á vefnum 

í gegnum flest tæki. Með því að gera bókunarkerfið rafrænt bætist við sú aðgerð að geta 

haldið utan um sögu viðskiptavinarins, til dæmis með því að skrá niður hvaða hárlitur 

var notaður við síðustu heimsókn og hvað viðskiptavinurinn greiddi fyrir þjónustuna. 

Með þessu móti má skapa betri tengsl við viðskiptavininn sem leiðir til þess að hann 

leitar aftur til stofunnar síðar. 

2 Þarfagreining 

2.1 Tilgangur 

Í upphafi var gerð þarfagreining til að skilgreina hvað notandinn vildi geta gert í kerfinu. 

Þetta var gert með því að skilgreina notendahópa, taka viðtöl og útbúa kröfulista með 

þarfir notanda í huga. 

2.2 Notendahópar 

Notendahópnum var skipt í þrennt: almennur notandi  (hársnyrtir), eigandi  (eigandi 

stofunnar) og kerfisstjóri  (bakendi, sá sem sér um kerfið í heild). Þarfir þessara notenda 

eru nokkuð misjafnar. Almennur notandi  getur gert bókanir og skráð sögu viðskiptavinar. 

Eigandi  getur gert allt sem almennur notandi getur auk þess að skrá og afskrá almenna 

notendur. Kerfisstjórar  eiga kerfið og sjá um viðhald og uppfærslur þess. Kerfisstjóri 

getur útbúið aðgang að kerfinu með því að skrá nýja stofu og veita eiganda heimild til að 

skrá almenna notendur. Einnig þarf kerfisstjóri að vera upplýstur ef vart verður við 

óeðlilega hegðun í kerfinu. 

2.2.1 Lýsing Notendahópa 

Notendahópur Bakgrunnur Notkun kerfis Umhverfi Helstu markmið 

Almennur notandi 
(hársnyrtir) 
  
Mikilvægi: A 
 

Aldur: 18 ára og 
eldri. 
Kyn: Bæði 
Menntun: A.m.k. 
grunnskólastig og 
iðnmennt 
Tölvufærni: 
Líklega góð. 

Notkun: Oft á 
dag, allt árið. 
Þjálfun: 
Grunnkennsla á 
kerfið. 
Fjöldi notenda: 
Gert ráð fyrir 
u.þ.b. 2000 
manns 

Tæknilegt 
umhverfi: 
 Flest tæki þar 
sem hægt er að 
komast á vefinn. 
Windows, IOS, 
Android, Linux. 
Umhverfi: 
Vinnustaður, 
heimili  ofl. 
Annað umhverfi: 
Hvar sem er. 

Geta bókað og 
afbókað 
viðskiptavin og 
skráð hjá sér 
sögu 
viðskiptavinar. 

Eigandi stofu 
 
Mikilvægi: A 

Aldur: Allur 
aldur. 
Kyn: Bæði 
Menntun: 
Iðnmenntun og 
líklega 
framhaldsnám. 
Tölvufærni: 
Mögulega lítil 
færni og allt að 
mjög góð 

Notkun: Oft á 
dag, allt árið. 
Þjálfun: 
Grunnkennsla á 
kerfið. 
Fjöldi notenda: 
300 manns. 

Tæknilegt 
umhverfi: Flest 
tæki þar sem 
hægt er að 
komast á vefinn. 
Windows, IOS, 
Android, Linux. 
Raunverulegt 
umhverfi: 
Vinnustaður, 
heimili  ofl. 
Annað umhverfi: 
Hvar sem er. 

Til viðbótar við 
möguleika 
almenns 
notanda getur 
eigandi skráð og 
afskráð almenna 
notendur í 
kerfið. 

Kerfisstjóri 
  
Mikilvægi: A 

Aldur: 23 ára og 
eldri 
Kyn: Bæði 
Menntun: Kerfis 
eða tölvunarfræði 
menntun. 
Tölvufærni:  
Mjög góð 

Notkun: 
Nokkrum 
sinnum á dag. 
Þjálfun:Á helstu 
viðhalds og 
þjónustum  
Fjöldi notenda: 
4. 

Tæknilegt 
umhverfi: 
Windows og Linux 
Raunverulegt 
umhverfi: Heimili 
eða vinnustaður. 
Annað umhverfi: 
Hvar sem er 

Að sjá um 
viðhald og 
rekstur á kerfi. 

2.3 Kröfulisti  

Kröfum er skipt í virknikröfur  (e. functional) og almennar kröfur  (e. non-functional). Þær 

eru raðaðar niður í flokka (A, B og C) sem flokkaðir eru eftir mikilvægi þess að vera í 

grunnkerfinu svo það virki sem best. Flokkur A  samanstendur af grunnkröfum kerfisins 

svo það virki á sem gagnlegasta máta. Flokkar B  og C  innihalda kröfur sem hugsaðar 

eru sem aukavirkni fyrir betri upplifun á kerfinu. 

 Miklar líkur eru á að hér sé ekki um tæmandi lista að ræða um kröfur sem gerðar 

eru til kerfisins. Skjalið er lifandi og verður kröfum bætt við eða eytt eftir því sem við á. 

 

A = Forgangur / nauðsynlegt 

B = Minni forgangur / mikilvægt 

C = Enginn forgangur / hentugt 

 

Kröfurnar eru flokkaðar eftir notendahópunum og eru hóparnir númeraðir á eftirfarandi 

hátt: 

1 = Kerfisstjóri 

2 = Eigandi  

3 = Almennur notandi 

2.3.1 Virkni kröfur (functional) 

Númer: Nafn (lýsing): Forgangur 
(A/B/C) 

Notandahóp 
(1/2/3) 

1 Kerfisstjóri stofnar nýjan aðgang að 
kerfinu. 

A 1 

2 Kerfisstjóri eyðir aðgang A 1 

3 Kerfisstjóri skráir sig inn í kerfið A 1 

4 Notandi skráir nýja klippara A 1,2 

5 Notandi skráir sig inn A 1,2,3 

6 Notandi sér lista yfir fastakúnna A 2,3 

7 Notandi bókar tíma A 2,3 

8 Notandi afbókar tíma A 2,3 

9 Notandi skráir nýjan viðskiptavin, t.d. með 
símanúmeri, hvernig klippingu og/eða litun 

A 2,3 

10 Notandi getur flett fram og aftur í dagatali A 2,3 

11 Notandi sér dagskrá allra hársnyrta A 2,3 

12 Notandi sér lausa tíma í dagatali A 2,3 

13 Notandi getur fært bókaða tíma á milli 
dagsetninga 

B 2,3 

14 Notandi getur valið viðskiptavin A 2,3 

15 Notandi getur breytt sögu viðskiptavins A 2,3 

16 Notandi getur séð sögu viðskiptavinar aftur 
í tímann  

A 2,3 

17 Notandi getur skráð klippingu 
viðskiptavinar 

A 2,3 

18 Notandi getur séð verðskrá fyrir hverja 
þjónustu 

A 2,3 

19 Notandi getur ákvarðað lengd á þjónustu í 
kerfinu 

B 2,3 

20 Notandi getur sett mynd af viðskiptavin B 2,3 

21 Notandi getur nálgast biðlista B 2,3 

22 Notandi getur séð “dashboard” B 2,3 

23 Notandi getur sótt tölfræðiupplýsingar B 2,3 

24 Notandi getur skráð birgðir (lit o.fl.) C 2,3 

25 Notandi sér birgðastöðu sína C 2,3 

26 Notandi sér innkomu dagsins C 2,3 

27 Notandi getur gert dagsuppgjör C 2,3 

28 Notandi getur séð afkomusögu C 2,3 

29 Notandi getur haldið dagbók yfir 
einkaverkefni 

B 2,3 

2.3.2 Almennar kröfur (Non-functional)  

 

Númer: Nafn (lýsing): Forgangur (A/B/C) 

1 Kerfið virkar á Firefox/Chrome/Edge A 

2 Kerfið tengist við gagnagrunn A 

3 Kerfið er notendavænt A 

4 Síðan er skalanleg (e. responsive) A 

5 Kerfisstjóri hefur aðgang að öllu kerfinu A 

6 Tengja kerfið við þjóðskrá B 

7 Uppsetning kerfis fyrir tilkynningar í 
smáskilaboðum (SMS) 

B 

8 Uppsetning kerfis fyrir tilkynningar í tölvupósti B 

 

2.4 Viðtöl 

2.4.1 Hárhönnun 101 

Tekið var viðtal við Sigurbjörgu Söndru Olgeirsdóttur sem er annar eigandi 101 

Hárhönnun  við Skólavörðustíg. Þessa stundina starfa þar sex starfsmenn; einn nemi, 

tveir eigendur og þrír verktakar en allt að níu geta starfað á stofunni. Deginum er skipt 

niður í 45 mínútna tíma en þó er mismunandi hversu lengi hver viðskiptavinur er í einu. 

Gott væri því að geta haldið utan um sögu hvers viðskiptavinar fyrir sig svo hægt væri 

að fylgjast betur með hvernig tímanum er best varið í ljósi þess að yfirleitt er hver dagur 

full bókaður á stofunni. 

Sigurbjörg var spurð nokkurra spurninga um bókunar- og kassakerfin sem notuð eru á 

stofunni. Notuð er bók fyrir tímabókanir sökum þess hversu dýrt rafrænt kerfi er. Við 

útreikning kom í ljós að kostnaður við að nota bók er um það bil 1.700 krónur á mánuði 

en Sigurbjörgu hafði áður boðist rafrænt kerfi fyrir 8.000 krónur á mánuði. 

Samkvæmt Sigurbjörgu er ekki mikilvægt að hafa kerfi sem tengt er uppgjöri eða sem 

þjónar einnig tilgangi kassakerfis þar sem oft er mikið að gera í báðum kerfum. Að 

hennar mati hentar því vel að hafa tvö kerfi.  

 

Spurningar og svör. 

1. Notið þið bók til að taka niður pantanir? 

Já 

2. Hver er ástæða þess að nota bók fyrir bókanir í stað rafræns kerfis? 

Eiga mikið á af bókum sem kosta (63.000 fyrir 3 ár) 

Kostar mikið á mánuði að hafa kerfi sem oft gera ekki allt sem þau vilja. 

(Mindbody kerfið kostar 40 pund sirka 8000kr.) 

Þægilegt að troða inn kúnna á milli ef þau vita hvað hann er lengi. 

3. Gætuð þið séð hag í því að skipta út pöntunarbókinni fyrir kerfi á tölvutæku 

formi, líkt og til dæmis í spjaldtölvu eða sí 

Mesti kosturinn er að það væri hægt að gera bókanir heima. Það er oft afbókað 

og bókað í Facebook-spjalli á kvöldin eða þegar ég er ekki á stofunni til að fletta 

upp hvenær er laust. Líka að biðlistinn væri settur inn í kerfið.  

4. Taka allar litanir eða klippingar alltaf jafn langan tíma? 

Já sirka en við sjáum hag í að geta séð sögu kúnnans og vita hvað hann/hún var 

lengi í klippingu síðast. 

5. Hvernig afgreiðslukerfi notar stofan? 

Posa og tölvu. Tölvukerfið heldur utan um allar birgðafærslur og þjónusta og sala 

á vöru er sér. Við sjáum hvað hver gerir í kerfinu. 

6. Er mikið mál að gera uppgjör eftir daginn (ef margir verktakar eru)? 

Nei, einn tekur uppgjör og hver verktaki hefur sinn eigin posa. Við getum einnig 

sér hvað hver selur af vörum. 

7. Geymið þið einhverjar upplýsingar um kúnnana (til dæmis hvaða lit 

hún/hann fékk sér síðast)? 

Nei það væri óskandi 

8. Eitthvað sem þú vilt bæta? 

Hafa myndir af kúnnanum í kerfinu, jafnvel mynd eftir hverja klippingu. Geta sent 

út tilboð á kúnnann, til dæmis með sms. 

Það er biðlisti hjá hársnyrtum sem væri gott að geta haft rafrænan til að auðvelda 

bókanir heima fyrir. 

Það er ágætt að hafa sér tölvu fyrir uppgjör og sér fyrir pantanir. 

9. Hvernig er með birgðahald? 

Þau sem vinna á stofunni eru með allt saman en verktakar hafa sitt sér. 

2.4.2 Hárfaktorý  

Tekið var viðtal við Guðríði Jónsdóttur, annan eigenda hárgreiðslustofunnar Hárfaktorý 

við Hafnargötu í Reykjanesbæ. Á stofunni starfa fjórir starfsmenn, báðir eigendur og 

tveir starfsmenn sem leigja sitt hvorn stólinn. Stofan notar bók fyrir tímabókanir en 

einnig er spjaldkerfi til að geyma sögu hvers kúnna, s.s. blöndun á hárlit, klippingu o.fl. 

Telur Guðríður það geta komið sér vel að skipta bókinni út fyrir kerfi á rafrænu formi. 

 

Spurningar og svör 

1. Hvað heitir stofan? 

Hárfaktorý 

2. Hversu lengi hefur stofan verið starfrækt? 

Síðan 24 ágúst 2012 

3. Hverjir eru eigendur stofunnar? 

Guðríður Jónsdóttir og Lilja Guðmundsdóttir. 

4. Hversu margir starfa sem verktakar á stofunni? 

Fjórir starfsmenn 

5. Hversu marga klippið/litið þið um það bil á dag? 

Rosa misjafnt ef það eru bara litanir þá eru það kannski fimm hausar á heilum 

degi, frá klukkan 10-18. Ef mikið er um klippingar þá er það kannski um tíu til 

fimmtán. 

6. Hvernig er með birgðahald? 

Notast er við tölvukerfið Snerta til að halda utan um allt birgðahald. 

7. Notið þið bók  til að taka niður pantanir? 

Já 

8. Hver er ástæða þess að nota bók fyrir bókanir í stað rafræns kerfis? 

Þá getum við sjálfar ráðið betur tímanum á öllu sjálfar því allt tekur misjafnann 

tíma. 

9. Gætuð þið séð hag í því að skipta pöntunarbókinni út fyrir kerfi á tölvutæku 

formi, eins og til dæmis í spjaldtölvu eða síma? 

Já það gæti verið sniðugt að skoða það. 

10.Taka allar litanir eða klippingar alltaf jafn langan tíma? 

Nei það getur verið mikill munur á tíma 

11.Hvernig afgreiðslukerfi notar stofan? 

Tölvukerfið Snerta 

12.Er mikið mál að gera uppgjör eftir daginn? 

Nei alls ekki það er ekkert mál 

13.Geymið þið einhverjar upplýsingar um kúnnana ykkar (til dæmis hvaða lit 

hún/hann fékk sér síðast)? 

Já við erum með spjaldskrá bara sem er handskrifuð sem við skrifum þá niður 

hvaða liti og hvernig við blöndum og aðferð og dagsetningu 

14.Eitthvað sem þú vilt bæta við? 

Nei mér dettur ekkert í hug eins og er. 

2.4.3 Niðurstöður 

Af þessum viðtölum má ráða að vöntun er á ódýru og einföldu bókunarkerfi til að sjá um 

bókanir og halda utan um sögu viðskiptavina hjá hárgreiðslustofum. Með því að útfæra 

kerfið sem veflausn gætu starfsmenn bókað tíma hvar og hvenær sem er. 

Ekki er talin þörf á að útfæra afgreiðslukerfi sem tengist kerfinu en slíkt gæti verið 

næsta skref í þróun eftir að bókunarkerfið kæmi upp. 

3 Hönnun 

Gerð var hönnunarskýrsla svo hægt væri að kortleggja umfang verkefnisins og 

auðvelda útfærslu. Þegar kerfi eru smíðuð frá grunni þurfa verkferlar að vera skipulagðir 

frá mörgum verkþáttum, svo sem uppsetningu vélbúnaðar, hönnun útlits sem stenst 

þarfir viðskiptavinar og að vefþjónustur hafi þann möguleika að eiga samskipti sín á 

milli. 

Með þetta í huga mun hönnunarskýrslan varpa ljósi á þau verkefni sem 

framundan eru og ætti að vera leiðandi rit í gegnum vinnuna. 
 

 

 

Upprunalegt Siglinga leiðarit. 

 

3.1 Forritunarmál og Umgjarðir 

Ákveðið var að nota MEAN stack sem er safn JavaScript umgjarða sem hjálpa til við 

útfærslu á veflægu kerfi. Hver stafur í MEAN hefur sýna merkingu og sinn tilgang. M : 

MongoDB sem er gagnagrunnur fyrir gögnin í kerfinu, E : Express.js sem gerir kleift að 

skrifa vefþjón í javascript, A : AngularJS 1.0 sem bindur saman javascript og HTML og 

N : Node.js sem er javascript keyrsluumhverfi. 

Upp spratt sú hugmynd að skipta MongoDB fyrir MySql þar sem Mongo er 

NoSQL og safnkeyrður gagnagrunnur. Þegar fræðst var nánar um bæði SQL og 

MongoDB var það einróma álit að MongoDB gæti hentað betur í þetta kerfi sem hér um 

ræðir. Bókunarkerfið getur vaxið hratt og er því gott að hafa MongoDB þar sem hann 

getur skalast með kerfinu og óþarft að taka niður til að gera breytingar. 
 
 
 
Upprunaleg hugsun fyrir MongoDB schema 
 

Persona: { 
id: UUID, 
name: String, 
address: String, 
phone: Number, 
image_url: String 

} 

Company: { 
id: UUID, 
name: String, 
phone: Number, 
address: [String], 
logo_url: String, 
staff: [{ 

persona_id: UUID, 
role: Integer 

}] 
} 

Bookings: { 
compID: UUID, 
DATE: Date 
BOOKINS = [{ 

customerID: UUID, 
staffID: UUID, 
time: String ("HH:MM") 

}] 
} 

Customer: { 
persona_id: UUID, 
company_id: UUID, 
history: [{ 

 
}] 

} 
 

Service: { 
company_id: UUID, 
pricelist: [{ 

name: String, 
price: Number 

}] 
} 

Framendaútlit var unnið með bootstrap en það er notað til að hafa síðuna 

skalanlega og var HTML og CSS notað til að fínhreinsa það. Fyrir útgáfustjórnun og 

kóðageymslu var Github notað. Jenkins var notaður til að hafa samfelldan samþáttunar 

(e. continuouse  integration ) vefþjón og samfellda dreifingu (e. continuous deployment ) 

til að koma í veg fyrir kóðabrot. Þjónusta Digital Ocean er notuð fyrir tvær sýndarvélar 

sem hýsa vefþjón, Jenkins vefþjón, MongoDB og REST vefþjón. Auth0 

innskráningarþjónusta er notuð fyrir örugga innskráningu með JWT veflykli (JSON Web 

Token) sem er einnig notaður til auðkenningar við REST vefþjónustuna. 

 

 
Yfirlitsmynd af kerfinu með samfellda samþáttun. 

3.2 Útlit 

Gert var gróft wireframe útlit með forriti sem heitir Mockups. Því næst var það sett upp í 

HTML og Bootstrap. Þegar uppsetning kerfisins komst lengra var ákveðið að fylgja 

tillögu Sigurjóns prófdómara eftir um að leita til hönnuðar á síðunni www.fiverr.com við 

hönnun lokaútlits. 

 
 

 
Frum hugmynd að útliti 

3.2.1 Fiverr.com 

Fiverr.com er vefsíða þar sem hönnuðir bjóða þjónustu sína. Upphafsgjald 

þjónustunnar er fimm dollarar en lokaverð hvers verks fyrir sig er samningsatriði milli 

hönnuðar og viðskiptavinar. Hönnuðurinn sem fenginn var í hönnun útlitsins kemur frá 

Indlandi. Hann var valinn út frá góðum dómum sem um hann birtust á vefsíðunni. Hann 

birti tillögu sem hann hafði útbúið í Photoshop og var tilbúinn að setja það yfir í Html og 

CSS gegn greiðslu. Ákveðið var að hópurinn myndi útfæra útlitið sjálfur yfir í Html, 

bootstrap og CSS með eigin breytingum.  

 

 
Frum útgáfa fyrir fivrr

 . 

 
Frum útlit af verðskrá. 

Lokaútlit. 

 

4 Áhættugreining 

Við gerð áhættugreiningar voru áhættur flokkaðar í þrjá flokka: tæknilegar áhættur , 

áhættur í verkefnisstjórnun  og utanaðkomandi áhættur . Útlistaðar voru áhættur ásamt 

greinargerð og einkunn gefin frá 1-5 fyrir líkindi og áhrif. Því hærri sem talan er því meiri 

líkur og verri áhrif. Til að reikna út áhættustuðul eru „líkur“ og „áhrif“ margfölduð saman. 

 Ákveðið var að hafa engan ábyrgðarmann þar sem daglegir SCRUM-fundir ættu 

að leysa þær áhættur sem koma upp í ferlinu. Ef teymi hefur ekki lausn á þeim vanda 

sem kemur upp verður leitað að utanaðkomandi þekkingu til úrlausnar. 

ID Áhættuþáttur Áhættugreinagerð Líkur Áhrif L x Á 

TÆKNILEGAR ÁHÆTTUR 

1. Lítil reynsla og þekking á 
uppsetningu eða eftirliti á 
kerfi 

Öryggisatriði geta verið flókinn þegar kerfi er sett á 
internetið og þarf að greina þær áhættur sem geta 
skapast. Fá allar þjónustur til að tala saman og vinna sem 
ein heild, ásamt því að taka backup af mikilvægum 
gögnum líkt og gagnagrunn. 

2 3 6 

2. Tæknileg takmörkun  Ef þekking á javascript, mongodb, express, angular, 
github, jenkins, bower eða node er ekki til staðar í teymi. 
Gera notenda viðmót móttækilegt fyrir flestar stærðir af 
skjáa (bootstrap). 

2 4 8 

VERKEFNISSTJÓRNUN 

3. Teymisstjórnun Lítil reynsla teymis við samvinnu og uppbyggingu stórs 
kerfis frá grunni. Teymið tileinkar sér seint að vinna eftir 
scrum fræðinni og ágreiningur um hvernig vinna skuli 
ákveðna verkþætti. 

2 2 4 

4. Tímastjórnun Tveir teymismeðlimir starfa með verkefni og eru lausir 
seinni part virkra daga. Tímar á verkþáttum gætu verið 
rangt áætlaðir, þ.e.a.s. of snarpur tími settur á ákveðna 
verkþætti. 

2 2 4 

UTANAÐKOMANDI ÁHÆTTUR 

5. Mismunandi 
vinnuaðstæður 

Teymi hefur ekki fastan samastað, væri hægt að aðlaga 
umhverfi að verkefni, til dæmis með töflu til upplýsinga 
varðandi stöðu verkefnis. 

2 1 2 

6. Veikindi og 
fjölskylduaðstæður 

Þar sem teymi hefur einungis þrjá fyrirfram ákveðna 
vikudaga til fundarhalda gætu komið upp áhættur sem 
gera þarf ráð fyrir, til dæmis veikindi hjá barni eða maki 
sem þarf að fara út. 

1 1 1 

4.1 Sundurliðun áhættuþátta 

Áhætta 2: Tæknileg takmörkun Áhættustuðull: 8 

Sundurliðun: Tímafrekt getur verið að afla sér nægrar þekkingar á þeim þjónustum 

sem notaðar eru við þróun kerfisins. Til að auðvelda verklag getur meðlimur sem kann á 

ákveðna þjónustu kennt hinum meðlimum á hana. Ef um er að ræða þjónustu sem 

enginn kann á er hægt að úthluta meðlim það verkefni að læra á hana og koma 

þekkingunni áfram til hinna.  

Þjónusta/Framework/Tungumál í kerfi: 

 

● Github : Útgáfustjórnun og kóðageymsla  1

● Jenkins : Sjálfvirk samþáttunarþjónusta og dreifing 2

● Bower : Pakkastjórnunarkerfi 3

● Javascript : Forritunarmálrogramming language 4

● Mongoose.js : MongoDB gagnagrunnur fyrir Node.js 5

● Bootstrap 3 : Til að gera síðuna skalanlega 6

● Auth0 : Öruggt innskráningarform 7

● AngularJS 1: Rammi utan um javascript sem auðveldar forritun á 

framendalausnum  

 

Úrlausn: Hægt er að dreifa þekkingu á milli teymismeðlima, því ekki þurfa allir að vera 

sérfræðingar 

Áhætta 1: Lítil reynsla og þekking á uppsetningu eða eftirliti á kerfi

Áhættustuðull: 6 

1 https://github.com 
2 https://jenkins.io 
3 https://bower.io 
4 https://developer.mozilla.org/en-US/docs/Web/JavaScript 
5 http://mongoosejs.com 
6 http://getbootstrap.com 
7 https://auth0.com 

Sundurliðun: Til að koma í veg fyrir tafir vegna uppsetningar er skynsamlegt að 

teymismeðlimir kynni sér hvernig koma skuli upp prófunarumhverfi. Huga þarf að 

bakenda og framenda sem geta átt örugg samskipti sín á milli og að skjöl sem ekki eigi 

erindi á veraldarvefinn séu óaðgengileg utan umdæmis þess. Þær þjónustur sem munu 

halda kerfinu gangandi eru: 

Tvær linux vélar uppsettar með Centos 7 og/eða ubuntu 16.04. 

M.E.A.N. stack: 

● MongoDB : Database 8

● Express.js : Node.js web application framework 9

● AngularJS 1 : Structural framework for dynamic web apps 10

● Node js : server-side Javascript interpreter5 11

Setja upp eigin miðlun sem hýsir framenda síðunnar og þarf að styðja https. 

● Nginx : HTTP server 12

Skrá umferð inn/út, setja upp eldvegg og uppfæra kerfi þegar við á. 

Til að auðvelda uppsetningu á MEAN stack var ákveðið að nota mean.io. 

Bakendakerfi gæti verið flóknara en gert er ráð fyrir. 

 

 

Áhætta 3: Teymisstjórnun Áhættustuðull: 4 

Sundurliðun: Byrja að vinna eftir scrum frá upphafi verkefnis. Ef upp kemur ágreiningur 

varðandi verkefni, þá þarf hópfund þar til ágreiningur hefur verið leystur. 

  

Áhætta 4: Tímastjórnun  

Áhættustuðull: 4 

Sundurliðun: Meðlimir í teymi sem sinna starfi samhliða verkefninu þurfa að 

skipuleggja sig til að ná áætluðum tímafjölda. Við mat á verkþætti skal auka tímalengd í 

stað þess að draga úr þar sem betra er að græða tíma en glata. 

8 http://www.mongodb.org 
9 http://expressjs.com 
10 https://angularjs.org 
11 https://nodejs.org 
12 https://nginx.org/en/ 

Áhætta 5: Mismunandi vinnuaðstæður   

Áhættustuðull: 2 

Sundurliðun: Velja verkefnisstjórnunar tól til að skrá framgang verkefnis. Auðveldara 

fyrir teymi að hafa sjónrænt yfirlit yfir lokin og ólokin verk. Hugmyndir að tólum eru 

Scrum Tool, Scrum Desk og Trello. 

  

Áhætta 6: Veikindi og fjölskylduaðstæður  

Áhættustuðull: 1 

Sundurliðun: Þar sem teymi hefur ekki fasta aðsetu hefur veikindi barns ekki áhrif á 

afkastagetu því oft vinna meðlimir heima við. Ef meðlimur getur ekki unnið sitt verkefni 

af óviðráðanlegum ástæðum þarf sá hinn sami að athuga hvort annar meðlimur geti 

tekið að sér það verkefni. 

 

4.2 Lifandi Áhættugreining 

Hér verða vandamál skráð niður eftir því sem þau koma upp 

# dags. ÁhættuID Lýsing á vandamáli Ábyrgð 

1 Sprettur 
1,2 

1 Útlitshönnunn flóknari en gert var ráð fyrir allir 

2 7.10.16 4, 5 Teymisfundir seint eftir kvöldmat, lítil einbeiting allir 

3 11.10.1
6 

2 Jenkins olli miklum vandamálum allir 

4 22.10.1
6 

2 CORS, REST API-inn samskiptaörðugleikar S,E,Ó 

5 15.11.1
6 

3 Nöfn á breytum ekki lýsandi og vantar upp á athugasemdir til 
útskýringa 

Einar 

6 26.11.1
6 

2 Útlitshönnun í CSS tekur lengri tíma en áætlað var Ólafur 

7 3.12.16 2 Birting bókana þegar bókanir skorðast á tíma hjá sama 
hársnyrti. 

S,E 

4.3 Úrlausn vandamála 

1. Útlitshönnun flóknari en gert var ráð fyrir: 

Vandamál: Hver og einn byrjaði á að gera skjámyndir sem hentaði ekki. 

Lausn: Hópurinn kom saman og fann útlit og virkni sem allir urðu sammála um. 

2. Teymis fundir voru seint eftir kvöldmat, lítil einbeiting: 

Lausn: Engin eiginleg lausn komin á þessu vandamáli, reynum að ræða meira 

saman á facebook oghangout. 

3. Jenkins olli miklum vandamálum: 

Vandamál: Við uppsetningu á Jenkins kom í ljós að hann hafði ekki aðgang að 

öllum tólum sem þurfti til að byggja kerfið upp á sýndarvélinni. 

Lausn: Fundur í skólanum og vandamálið lagfært, tók langan tíma. 

4. Cross Origin Resource Sharing(CORS), REST API-inn samskiptaörðuleikar 

Vandamál: Tengingu ekki náð við netþjón. 

Lausn: Við yfirferð á kóða var ýmislegt tekið út sem átti að aðstoða við útfærslu. 

Átt í http netsamskiptum. 

5. Nöfn á breytum ekki lýsandi og vantar upp á athugasemdir til útskýringa 

Vandamál: Ný föll útfærð þrátt fyrir að vera þegar til staðar. 

Lausn: Gefa lýsandi nöfn og skrifa athugasemdir við föll og nöfn á breytum. 

Koma má í veg fyrir árekstra þegar tveir útfæra í sama skjali og ein lítil 

nafnabreyting veldur óþarfa tímavinnu.  

6. Útlitshönnun á CSS tekur lengri tíma 

Vandamál: Erfitt reynist að láta síðuna virka í minni skjám. 

Lausn: Við minnkun á forgangslista færist aukamaður í stílsnið. 

7. Birting bókana þegar bókanir skorðast á tíma hjá sama klippara 

Vandamál: Bókanir leggjast yfir hver aðra eða birtast ekki á réttum stöðum. 

Lausn: Halda utan um endatíma síðustu bókunar og bera saman við 

upphafstíma næstu bókunar. Ef skorðast þá fært til hliðar og endatíma breytt. 

5 Framvinda 

5.1 Verkskipulag 

Aðferðafræði 

Unnið var eftir Scrum hugmyndafræði þar sem ætlunin var að vinna í tveggja vikna 

sprettum í 14 vikur, svo sprettirnir urðu átta talsins. Við upphaf hvers spretts voru sögur 

valdar, þeim skipt niður í verkefni og áætlaður tími til vinnslu. Þrisvar í viku voru scrum 

fundir þar sem hópurinn hittist og ræddi eftirfarandi atriði: Hvað var gert frá síðasta 

fundi? Hvað á að gera í dag og fram að næsta fundi? Er einhver hindrun eða vantar 

verkefni?  Við lok hvers spretts var litið í baksýnisspegilinn (e. retrospective) og farið yfir 

hann. Einnig voru þrjú lykilatriði lögð fyrir hópinn: „byrja að gera“, „hætta að gera,“ og 

„halda áfram að gera“. Allt var þetta gert til að bæta ferla og vinnuframlag hópsins eftir 

hvern sprett. 

Aðstaða 

Engin föst vinnuaðstaða var í boði og var því mest megnis unnið í Háskólanum í 

Reykjavík þar sem laust pláss fannst. Haldnir voru reglulega Google hangout fundir og 

voru helgar nýttar til að hittast í lengri tíma. Hver meðlimur var með eigin tölvu til afnota. 

Hlutverkaskipti 

Rætt var við Guðríði Jónsdóttur, eiganda hárgreiðslustofunar Hárfaktorý  í Reykjanesbæ 

og Sigurbjörg Söndru Olgeirsdóttir hjá 101 Hárhönnun . Þær samþykktu að vera verk 

kaupendur þessa verkefnis. 

 

Titill Nafn 

Product owner Guðríður Jónsdóttir 

Sigurbjörg Sandra Olgeirsdóttir 

Scrum yfirmaður Guðjón Pétursson 

Forritari Einar Ágúst Árnason 

Forritari Ólafur Ívar Jónson 

Forritari Stefán Ingi Daníelsson 

5.2 Verkáætlun 
  

Tímabil Sprettur Verkefni 

29/08 - 11/09 Sprettur 0  ● Koma á verkskipulagi.  
● Vinna við þarfagreiningu, áhættu og 

Framvindunarskýrslur fyrir fyrsta stöðufund. 

12/09 - 25/09 Sprettur 1 ● Klára skýrslur fyrir fyrsta stöðufund 
● Hönnun 

○ Frumgerðir 
○ Siglingaleiðarit fyrir síðuna 
○ Klasarit kerfis 
○ Kerfismynd 

● Byrja að setja upp þróunarumhverfið, 
prófunarumhverfi og samfelldan samþáttunar 
vefþjón (e. continuous integration) 

○ Jenkins 
○ Github 

26/09 - 09/10 Sprettur 2 ● Útlit 
○ Gera útlit í Html, CSS og bootstrap 

● Koma upp innskráningarkerfi 
○ Uppsetning Auth0 

● Halda áfram með uppsetningu 
þróunarumhverfis, prófunarumhverfis og 
samfelldan samþáttunar vefþjón (e. continuous 
integration) 

○ Uppsetning Jenkins 
 

10/10 - 23/10 Sprettur 3 ● Klára Jenkins 
● Tengja sego.is við Digital Ocean 
● Koma tengingu milli fram- og bakenda (e. 

vertical slice) í gegn 

○ Kerfisstjóri stofnar nýjan aðgang að 
kerfinu 

○ Kerfisstjóri getur eytt út aðgang 
○ Kerfisstjóri getur skráð sig inn á kerfið 
○ Notandi getur skráð sig inn 

24/10 - 6/11 Sprettur 4 ● Setja upp hvernig halda skuli utan um sögu 
viðskiptavinar 

○ Notandi getur skráð inn nýjan 
viðskiptavin, til dæmis með símanúmeri, 
hvernig klippingu og/eða litur 

○ Notandi getur valið viðskiptavin 
○ Notandi getur breytt sögu viðskiptavinar 
○ Notandi getur séð sögu viðskiptavinar 

aftur í tíma 
○ Notandi getur breytt verðskrá 

7/11 - 20/11 Sprettur 5 ● Koma bókunarkerfinu upp 
○ Notandi getur bókað tíma 
○ Notandi getur afbókað tíma 
○ Notandi getur flett fram og aftur í dagatali 
○ Notandi getur séð lausa tíma í dagatali 
○ Notandi getur fært bókaða tíma á nýjar 

dagsetningar 
○ Leyfisveiting forma (e. validation) 

21/11 - 04/12 Sprettur 6 ● Klára það sem eftir er af sögukerfinu. 
● Fara með kerfið í notendaprófanir 
● Uppfæra kerfið út frá notandapróf.. 

○ Uppfæra verðlista með ákveðna lengd 

05/12 - 15/12 Sprettur 7 ● Uppfæra eftir notandapróf 
○ Gera mælaborð fyrir eigendur 
○ Gera betri upplýsingar um viðskiptavini 

● Klára skýrslur 

5.2 Milestones

5.3 Sprettir 

Sprettur 0 
29 ágúst 2016 - 11 september 2016 

Sprettur núll hófst seinna en áætlað var. Hann hófst á hugmyndavinnu sökum 

verkefnaleysis. Hugmyndin kom á fyrsta degi og var næsta skref að selja yfirstjórn 

lokaverkefnis hana. Næst var skrifuð verkefnalýsing til að varpa ljósi á sýn teymisins á 

verkefninu. Miðvikudaginn 7. september var fyrsti fundur með leiðbeinanda og kom 

margt nytsamlegt fram þar. Þar sem einn teymismeðlimur var erlendis og stutt í næstu 

skil kom svolítið fát á hópinn sem kom bersýnilega í ljós með litlu skipulagi. Skýrslur 

þurftu að klárast á skömmum tíma og ákváðu þrír teymismeðlimir að skipta á milli sín 

skýrslugerðum. 

 

Það sem gert var í fyrsta spretti var  

● verkefnalýsing kláruð. 

● drög að verkskipulagi. 

● spurningalisti skrifaður og lagður fyrir hárgreiðsludömur.  

● notendasögur unnar upp úr svörum. 

● áhættugreining og þarfagreiningarskýrsla sett saman úr því efni sem var komið. 

 

Áætlaðir tímar í sprett, miðað við jafna dreifingu á áætluðum heildartíma verkefnis voru 

150 klukkustundir. 

Rauntímar í spretti voru samtals 66 klukkustundir sem dreifðust á teymismeðlimi eins og 

sjá má í töflu fyrir neðan. 

Baksýnisspegillinn 

Uppsetning scrum tóla hefði mátt vera lokið til að halda utan um verkefnið. 

Hópurinn var ekki duglegur við daglega fundi líkt og stefnt hafði verið að. Allir meðlimir 

þurftu að rifja upp scrum til að geta tileinkað sér vinnubrögð betur. 

Skýrslur sem hörðu verið unnar voru að mati hópsins fullnægjandi en án 

viðbragða var það þó á huldu. Spretturinn var örlítið á eftir áætlun þar sem ekki tókst að 

hefjast handa við hönnunarskýrslu sem var færð yfir á sprett 1. Einnig var mögulegt að 

yfirfara þyrfti þarfagreiningu í næsta spretti. 

Sprettur 1 
12 september 2016 -  25 september 2016 

Sprettur 1 fór betur af stað en síðasti sprettur. Byrjað var á að klára skjölun og 

gera kynningu fyrir fyrsta stöðufund. Ekki náðist að klára hönnunarskýrslu en henni 

verður skilað fyrir stöðufund 2. Farið á fyrsta stöðufund sem gekk mjög vel. 

Gerðar voru frumgerðir að útliti vefsins og var skipulagt að setja upp gagnagrunn 

og bakenda. Á fundi með Símoni benti hann á að betra væri að vinna frá útliti og niður, 

öfugt við hvernig verkið hafði verið hugsað. Lok sprettsins fóru því í að klára útlit og 

setja það upp í HTML og bootstrap. 

 

Það sem gert var í fyrsta spretti var  

● Skýrslur kláraðar 

● frumgerðir 

● HTML og Bootstrap 

 

Áætlaðir tímar í sprett, miðað við jafna dreifingu á áætluðum heildartíma verkefnis voru 

150 klukkustundir. 

Rauntímar í spretti voru samtals 133 klukkustundir sem dreifðust á teymismeðlimi eins 

og sjá má í töflu fyrir neðan. 

Baksýnisspegillinn 

Minni tími hefði mátt fara í frumgerðir og hefði mátt hefjast handa fyrr við að setja upp í 

HTML og CSS. Betur gekk að finna tíma við vinnslu verkefnisins og að halda fleiri fundi 

svo halda mætti áætlun.  

Sprettur 2 
26 september 2016 -  9 oktober 2016 

Þessi sprettur var frekar rólegur þar sem mestur tími fór í vinnslu útlits. Einnig var sett 

upp Auth0 innskráning og byrjað að setja upp Jenkins. 

Það sem gert var í öðrum spretti var  

● Unnið í útliti  

● Auth0 

● Jenkins 

● Angular 

 

Áætlaðir tímar í sprett, miðað við jafna dreifingu á áætluðum heildartíma 

verkefnis voru 150 klukkustundir. Rauntímar í spretti voru samtals 103 klukkustundir 

sem dreifðust á teymismeðlimi eins og sjá má í töflu fyrir neðan. 

 
 

Baksýnisspegillinn 

Verkefnið hélt áætlun. Verkáætlun var uppfærð við breyttar áherslur, þ.e.a.s. að vinna 

frá útliti og niður. Þrátt fyrir það hélt verkefnið áætlun. 

Sprettur 3 

10. oktober - 23. oktober 

Haldið áfram með útlit síðunnar og reynt að fá virkni á hana. Verkefnið undirbúið fyrir 

stöðufund númer tvö. Ábending fengin um að hægt væri að fá utanaðkomandi aðila til 

að hanna útlit verkefninsins svo haft var samband við Indverja sem fór af stað í það 

verk. Á þessu stigi átti eftir að fá tillögur hans um útlit til baka. Farið í að reyna að ná 

tengingu milli fram- og bakenda (e. vertical slice) sem tókst við lok sprettsins. 

 

Það sem gert var í þriðja spretti var  

● Unnið í útliti.  

● Verkefni gert klárt fyrir stöðufund 2 (skýrslur uppfærðar o.fl.) 

● Tengja sego.is við gagnagrunn (Vertical slice). 

● Fá tillögu frá Indverja fyrir útlit á síðunni. 

 

Áætlaðir tímar í sprett, miðað við jafna dreifingu á áætluðum heildartíma verkefnis voru 

150 klukkustundir. Rauntímar í spretti voru samtals 154 klukkustundir sem dreifðust á 

teymis meðlimi eins og sjá má í töflu fyrir neðan. 

Baksýnisspegillinn 

Langan tíma tók að finna rétt útlit fyrir kerfið en minni tíma hefði mátt vera varið í það. 

Ábending fengin um að nota www.fiverr.com hönnunarsíðu til að fá útlit að síðunni. 

Sökum tafa náðist ekki að klára tengingu fram- og bakenda (e. vertical slice) í gegnum 

kerfið líkt og plön höfðu gert ráð fyrir. 

 

Sprettur 4 
24. oktober - 06. november 

Hafist handa við að koma tengingu milli fram- og bakenda (e. vertical slice) í gegnum 

kerfið, þ.e.a.s. að tengja gagnagrunn við framenda til að veiða upp gögn. Að því loknu 

var farið í allar skipanir til að sækja gögn úr grunni og sömuleiðis setja gögn í hann. 

Fengin var útlitstillaga frá hönnuðinum sem kom vel út að mati hópsins og ákvað 

hópurinn að reyna að vinna eftir henni sjálfur. Örlítið vantaði upp á tíma í sprettinum en 

einn teymismeðlimur stóð í verkefnaskilum í öðru námskeiði. 

 

Það sem gert var í fjórða spretti var: 

● Sett upp hvernig halda skuli utan um sögur viðskiptavina 

● Notandi getur skráð inn nýjan viðskiptavin, til dæmis með símanúmeri, hvernig 

klippingu og/eða litur 

● Notandi getur valið viðskiptavin 

● Notandi getur breytt sögu viðskiptavinar 

● Notandi getur séð sögu viðskiptavinar aftur í tíma 

● Notandi getur breytt verðskrá 

● Notandi getur uppfært verðskrá og hársnyrti 

 

Áætlaðir tímar í sprett, miðað við jafna dreifingu á áætluðum heildartíma verkefnis voru 

150 klukkustundir.  

Rauntímar í spretti voru samtals 150 klukkustundir sem dreifðust á teymismeðlimi eins 

og sjá má í töflu fyrir neðan 

Baksýnisspegillinn 

Vel gekk þrátt fyrir verkefnaskil eins teymismeðlims í öðru námskeiði. Hafist var handa 

við netþjón í þessum spretti. 

Sprettur 5 
06. November - 20. November 

Spjótum beint að því að útfæra dagatal og að geta framkvæmt bókanir í kerfinu sem 

reyndist meira verk en áætlað var. Einnig settur meiri kraftur í útlit kerfisins. Prófanir 

reyndust stór hluti sprettsins. 

 

Það sem gert var í fimmta spretti var: 

● Bókunarkerfið komið upp 

● Notandi getur bókað tíma 

● Notandi getur flett fram og aftur í dagatali 

● Notandi getur séð lausa tíma í dagatali 

● Leyfisveiting forma (e. validation) 

 

Áætlaðir tímar í sprett, miðað við jafna dreifingu á áætluðum heildartíma verkefnis voru 

150 klukkustundir.  

Rauntímar í spretti voru samtals 208 klukkustundir sem dreifðust á teymis meðlimi eins 

og sjá má í töflu fyrir neðan. 

Baksýnisspegillinn 

Örlitlir hnökrar gerðu vart við sig og var farið í breytingar á gagnagrunninum sem olli 

töfum. Farið var í að vinna meira í útlitinu og var breytt algjörlega um stíl í töflu svo hægt 

væri að framkvæma bókanir í kerfinu. Vel gekk að koma leyfisveitingum (e. validation) í 

kerfið. 

 

Sprettur 6 
21. November - 4. Desember 

 

Farið yfir það sem eftir var í kröfulistanum og klárað að útfæra. Tekið var til 

endurskoðunar að eyða bókunum. Ákvörðun tekin að setja kerfið í notendaprófun hjá 

tveimur hárgreiðslustofum sem fengu að prófa kerfið eftir ákveðnu ferli. Niðurstöður 

notaðar við uppfærslu á kerfinu. Mikill tími fór til lagfæringa og uppfærslu á útliti. 

 

Það sem gert var í sjötta spretti var: 

● Klára það sem eftir var af sögukerfinu 

● Kerfið sett í notendaprófanir 

● Kerfið uppfært út frá notendaprófunum 

○ Verðlisti uppfærður með ákveðna lengd 

Áætlaðir tímar í sprett, miðað við jafna dreifingu á áætluðum heildartíma verkefnis voru 

150 klukkustundir. Rauntímar í spretti voru samtals 201 klukkustundir sem dreifðust á 

teymis meðlimi eins og sjá má í súluriti fyrir neðan. 

Baksýnisspegillinn 

Vel gekk við vinnslu verkefnisins auk þess sem teymismeðlimir gerðu sér grein fyrir 

hversu stuttur tími væri eftir af verkefnavinnu. Þó nokkur tími fór í útlitsvinnu þar sem 

hópmeðlimir voru ekki alltaf á eitt sammála um niðurstöður. 

 

Sprettur 7 
5. desember - 15. Desember 

Þekktir hnökrar lagfærðir í kerfinu. Tölfræðiupplýsingum bætt við, eyða/breyta bókunum 

uppfært og skýrslugerð. 

Það sem gert var í sjöunda spretti: 

● Tölfræðiupplýsingar 

● Eyða/breyta bókun 

● Prófíll viðskiptavina 

● Lokaskýrsla 

Áætlaðir tímar í sprett, miðað við jafna dreifingu á áætluðum heildartíma verkefnis voru 

150 klukkustundir. 

Rauntímar í spretti voru samtals 295 klukkustundir sem dreifðust á teymismeðlimi eins 

og sjá má í töflu fyrir neðan. 

 

 

 

Baksýnisspegillinn 

Verkefnavinna gekk vel. Unnið var að því að gera allt klárt fyrir verkefnaskil en mikil 

þreyta var komin í hópinn. 

5.4 Heildin 

Yfir heildina litið var farið með þá  hugmynd að vera með tilbúið kerfi á 15 vikum. Í 

upphafi var áætlað að í verkefnið færu 1200 klst. Í lokin urðu tímarnir 1300 klst. eyddu 

allir svipuðum tíma í verkefnið og skiptast tímarnir á milli meðlima eins og kemur fram í 

töflum hér fyrir neðan. 

6 Notanda prófanir 

6.1 Ferlið 

Tekið var notendapróf á tveimur hárgreiðslustofum. Fengnir voru fjórir hársnyrtar til að 

prófa kerfið. Settur var upp ferill með verkefnum sem framkvæma átti í prófuninni og 

fylgdust könnunaraðilar með þeirri framkvæmd og rituðu niður athugasemdir. 

Verkin voru sem hér segir: 

● Skrá sig inn 

● Fara á dagsetninguna 31. desember 

● Bóka klippingu á sjálfa sig 

● Kanna kostnað við að fara í litun 

● Búa til nýjan starfsmann í kerfinu 

● Fara í viðskiptavini og finna Einar Ágúst Árnason 

● Búa til nýjan viðskiptavin 

● Búa til nýjan þjónustulið undir heitinu vax,  stilla verðið á 3.000 krónur og setja 

tímalengd á 15 mínútur 

● Bóka tíma fyrir nýjan viðskiptavin 

● Skrá sig út 

6.2 Niðurstöður prófa 

Prófaðilum fannst kerfið einfalt og þægilegt í notkun. Þeim fannst ekkert flókið en 

vildu bæta nokkrum atriðum við: 

1. Stillingarsýn misvísandi. Endurskoða hnappa milli aðgerða. 

2. Óskað eftir að þjónustur (t.d. klipping og litun) hafi fyrirfram ákveðna lengd í 

kerfinu í samræmi við þann tíma sem í raun tekur að veita þá þjónustu. 

3. Fá tilkynningakerfi til að senda út tilboð og tilkynningar. 

4. Nota dagbók fyrir sjálfa sig, til dæmis skrá fundi og matartíma.  

5. Vilja innsláttarsvæði til að setja inn sögu viðskiptavina, til dæmis hárlit. 

6. Vilja sjá 15 mínútna bil í bókunartöflu, ekki 8:00 - 8:30 heldur 8:00 - 8:15. 

  

Kláruð verk 

Í þessu lokaverkefni mun ekki nást að framkvæma allar þær breytingar sem óskað 

var eftir. 

● Númer 1 var breytt með því að lagfæra hnappa og staðsetningu þeirra. 

● Númer 2  var lagað á þann hátt að þegar notandi bætir við þjónustu þarf að skrá 

tímalengd hennar. 

● Númer 6 var breytt, nú sést hver röð í töflunni með 15 mínútna millibili. 

  

Ókláruð verk 

Þau verk sem munu ekki klárast í lokaverkefninu en verða kláruð fyrir afhendingu 

kerfisins: 

● Númer 5 kláraðist að mestu, örlítið vantaði upp á. 

● Númer 3 er alveg eftir en verður að öllum líkindum lokið áður en stofurnar fá 

kerfið í notkun þar sem mikill áhugi er fyrir þessum möguleika. 

● Númer 4 er komið í farveg en verið er að skoða hvaða möguleikar eru fyrir 

hýsingu þeirra gagna. 

 

6.3 Seinni notandapróf 

Tekin var styttri útgáfa notendaprófa eftir fyrri prófun. Þau sem prófuðu kerfið aftur leist 

betur á uppfærða kerfið. Einungis voru smávægileg atriði sem trufluðu. Óskar var eftir 

betri skilgreiningum á dagatali með röðum og dálkum til að draga úr líkum á að bókað 

væri á ranga tíma. Var þetta lagað með því að setja sitthvorn litinn í töfludálkana. 

7 Notenda handbók 

Notendahandbók ætluð notendum kerfisins. Sýnir hvernig kerfið er notað og hvaða 
virkni er til staðar. 

7.1 Kerfisaðgangur 

Hafa verður samband við starfsmenn sego.is og panta kerfið, þeir svara um hæl og 

stofna aðgang að kerfinu fyrir þitt fyrirtæki. 

Þegar þú hefur fengið notendanafn og lykilorð sent getur þú opnað uppáhalds 

vafrann þinn og slegið inn www.sego.is  

 

 

Þar efst í hægra horninu hægra megin smellirðu á takkann sem á stendur 

innskráning og opnast þá gluggi þar sem þú slærð inn notendanafn og lykilorð sem þú 

fékkst sent. 

7.2 Fyrstu skrefin 

Það fyrsta sem þú þarft að gera þegar inn á síðuna er komið er að skrá starfsfólk inn í 

kerfið. Það er gert með því að smella á stillingar  hægra megin í tækjaslánni efst á 

síðunni. 

Þá opnast nýr gluggi þar sem hægt er að skoða yfirlit yfir þá hársnyrta sem eru í 

kerfinu. Til að stofna nýjan hársnyrti er ýtt á: BÆTA VIÐ KLIPPARA . 

 

Þegar ýtt hefur verið á hann birtast innsláttargluggar þar sem hægt er að setja 

inn nafn, heimilisfang, síma og netfang. Athugaðu að nóg er að setja inn nafn og 

símanúmer til að stofna nýjan hársnyrti. Þegar allt er rétt útfyllt er ýtt á BÆTA VIÐ 

takkann og ferlið endurtekið fyrir næsta hársnyrti. 

7.3 Verðlisti 

Þegar notendur hafa verið settir inn er næsta skref að setja inn verðskrá. Verðskráin 

hefur tvískiptan tilgang, annars vegar að birta verð og hins vegar að halda utan um 

tímalengd aðgerðar til þess að reikna út hversu lengi bókunin stendur. 

Verð eru sett inn í sama glugga og klipparar eru settir inn nema þá skal ýta á 

“Verðlista” takkann og breytist þá glugginn í verðlistaham. Til þess að fara til baka í að 

bæta við hársnyrti er ýtt á “Klippara” takkann sem birtist. 

Hér er ýtt á bæta við þjónustu og birtast þá svæði þar sem hægt er að setja inn 

nafn á þjónustu, verð og tímalengdina sem það tekur. Athugið að tíminn ætti að hlaupa 

á 15 mínútum til að bókanir birtist sem best á dagatalinu. 

Hægt er að eyða út þjónustu sem og breyta eftir að þær hafa verið settar inn og er það 

gert með því að smella á nafnið á þjónustunni. Þá birtist eftirfarandi gluggi. 

 

Hægt er að breyta nafni á þjónustunni, verðinu og tímalengdinni á þjónustunni. Í 

tölfræðiglugganum má skoða ýmsa tölfræði um bókanir í kerfinu, eins og hversu margar 

þjónustur eru hjá hverjum, verð o.fl.  

 

Þegar allir hársnyrtar eru komnir inn og verðlistinn er tilbúinn má loka 

stillingarglugganum og halda áfram í kerfinu. 

7.4 Bóka tíma 

Þegar búið er að setja inn hársnyrta lítur glugginn á síðunni svona út. Þarna má skoða 

verðlistann sem settur var inn en þar sjást einungis nafn og verð á þjónustu. Stillingar 

eru aðgengilegar sem og viðskiptavina glugginn sem verður farið yfir síðar. 

 

Til að bóka tíma skal smella á dálk í töflunni á þeim tíma sem bókunin á að byrja 

og á þeim starfsmanni sem bóka skal hjá. Þá sprettur upp þessi gluggi: 

 

Hér er slegið inn nafn viðskiptavinar, símanúmer og valin sú þjónusta sem hann 

óskar eftir. Þjónustan sem er í boði sjáum við vinstra megin í glugganum, þetta eru þær 

þjónustur sem búnar voru til áðan. Einnig sést verð á þjónustu og hvað hún tekur langan 

tíma. Hægt er að velja fleiri en eina þjónustu og leggst þá tíminn sem þjónustan tekur 

saman. Þegar smellt er á bóka  lokast glugginn og bókunin birtist í töflunni. 

7.5 Viðskiptavinir 

Tvær leiðir eru til að setja viðskiptavini inn í kerfið. Um leið og bókað er og 

viðskiptavinurinn hefur ekki þegar verið settur inn í kerfið þá er hann stofnaður í 

viðskiptavina grunninum. Seinni leiðin er að ýta á Viðskiptavinir  í tækjaslánni. Þegar 

smellt er á hann sprettur upp þessi gluggi með lista af viðskiptavinum í kerfinu og 

upplýsingum um þá: 

 

Til þess að bæta við nýjum viðskiptavin hér er smellt á “BÆTA VIÐ” takkann og 

opnast þá ný sýn. 

Þessi gluggi býður upp á að skrá nafn, síma, heimilisfang og netfang 

viðskiptavinar og einnig er hægt að skrá athugasemdir ef hársnyrtir vill hafa ítarlegri 

upplýsingar.  

 

Þegar því er lokið og smellt er á “BÆTA VIÐ” birtist viðskiptavinurinn í listanum 

eftir stafrófsröð. Ef smellt er á viðskiptavin opnast ýtarupplýsingar um hann þar sem 

hægt er að bæta við athugasemd um hann/hana eða breyta upplýsingum um 

heimilisfang o.s.frv. 

Einnig sést hér saga viðskiptavinarins hjá fyrirtækinu; hvenær hann kom síðast, hver sá 

um viðkomandi, hvaða þjónusta var nýtt og loks hvað sú þjónusta kostaði.  

8 Rekstrarhandbók 

Rekstrarhandbók er ítarlegri upplýsingar á því þróunarumhverfi sem SEGO bókunarkerfi 

styðst við. Hugsað fyrir einstaklinga sem koma að uppsetningu, viðhaldi og/eða þróun 

kerfisins. Kerfið er veflægt og ekki er gert ráð fyrir að viðskiptavinir komi að þessum 

hluta kerfisins. 

Handbók þessari verður skipt upp í tvo hluta, fyrsti hluti mun fjalla um uppsetningu á 

eigin vél til þróunarvinnu og sá seinni um kerfið sem einingar ásamt smá ítarefni. 

8.1 Uppsetning til þróunarvél 
Ef byrjað er á nýrri vél þarf að setja upp eftirfarandi til þess að geta byrjað að vinna í 

kerfinu 

 

● Setja upp node/npm, bower og grunt  

○ https://nodejs.org  

○ https://bower.io  

○ http://gruntjs.com  

● Setja upp git á tölvunni 

○ Hægt er að lesa sér til um það og sækja hér 

● Setja upp git á eigin vél 

○ Fara í skipunarlínu og velja hentugann stað fyrir verkefnið 

○ Skrifa “git clone https://github.com/sego-is/Sego-2016.git” 

○ Þegar afritun er lokið skal rita “npm install”  og “bower install” . 

● Setja upp þinn uppáhalds ritil til dæmis: 

○ Webstorm 

○ Sublime 

○ Visual studio 

Þegar búið er að fara í gegnum þessi skref er hægt að byrja að vinna í kerfinu. Til 

að keyra upp sjálfvirka uppfærslu á þinni vél er skrifað “grunt serve”  í skipanalínu. Við 

það keyrist upp vafri með sjálfvirkri uppfærslu við breytingar. 

8.1.1 Yfirlitsmynd kerfis 
Til að fyrirbyggja kóðabrot er samfelldur samþáttunar netþjónn (e. continuouse 

integration server ) með Jenkins sem sér um að keyra prófanir og athuga hvort 

byggingarferlið keyri villulaust. Hver forritari er með uppsetta javascript 

verkefnaþjónustu (e. task runner ) fyrir sjálfvirkniprófanir og Github sem 

kóðastjórnunarkerfi (e. code management) fyrir samræmingu í kóða. 

8.2 Kerfið 

8.2.1Prófanir 
Einingaprófanir notast við Karma og Jasmine sem prufukeyrir þær skrár sem settar eru í 

prófunarmöppuna í rót verkefnis. Þau eru keyrð með því að skrifa: „grunt test“  eða 

þegar build  á sér stað. 

Virkniprófanir á á vefumhverfinu notast við Selenium ásamt protractor sem 

hjálpar til við prófanir á angular. Prufugögn fyrir vikrnisprófanir eru staðsettar í selenium 

möppu í test möppunni og til að keyra prófin er ritað í skipunarglugga “protractor conf.js ” 

í selenium möppunni. 

8.2.2 Bakendi 

REST-API þjónusta. 

Er keyrð á Centos 7 sýndarvél sem er með node.js og keyrir áfram þjónustuna 

með express.js.  Fyrir notendur kerfisins verða aðeins útfærðar GET og POST 

fyrirspurnir. API-inn hefur samband við gagnagrunninn sem er staðsettur á annari vél. 

Gagnagrunnurinn er stilltur þannig að aðeins er hægt að hafa samband við hann frá 

API-vélinni. 

Til að sjá uppsetninguna á grunninum þá hefur verið útfærð model með 

mongoose sem gerir lífið auðveldara til samskipta við MongoDB. Hér getur þú nálgast 

það skjal: https://github.com/sego-is/Sego-2016/blob/master/rest-API/model.js 

 

Skráar möppu uppsetning er best að sjá í Git á slóð: 

https://github.com/sego-is/Sego-2016  

9 Framtíðin 

Kerfið á að fara í notkun 1 mars 2017. Þá Klárar 101 Hárhönnun síðustu pappírs 

bækurnar sínar og ætla þá að byrja að nota kerfið.  

9.1 Framtíðar aðgerðir 

Útfæra þarf virkni sem upphugsuð var en ekki útfærð. 

● Senda tölvupóst/sms á viðskiptavini með tilboð eða áminningu um komandi tíma. 

● Setja inn myndir í kerfið af viðskiptavinum. 

● Draga og sleppa bókuðum tíma til að breyta bókun. 

● Bóka persónulega hluti á síðunni, t.d. hádegismat. 

● Setja server á betri stað sem lofar að halda honum gangandi 

● Afrit af gagnagrunn til að passa að gögn tapast ekki. 

Þetta er ekki tæmandi listi, þar sem margt getur komið í ljós þegar kerfið fer í notkun.  

9.2 Viðskiptaáætlun 

Stofna þarf fyrirtæki utan um kerfið þar sem jafnt eignarhlutfall er í fyrirtækinu milli okkar 

fjögurra. 

9.2.1 Vaxtarmöguleikar 

Á vef Hagstofunnar kemur fram hversu margar starfandi hárgreiðslustofur voru á 

landinu árið 2015(Hagstofa Íslands, 2016) . Jafnframt voru tölur um fjölda snyrti- nudd- 

og sólbaðsstofa skoðaðar þar sem slíkar stofur ættu að geta notað kerfið án mikilla 

breytinga á því.  

   Fjöldi skráðra fyrirtækja og félaga eftir atvinnugreinum á Íslandi árið 2015. (Hagstofa Íslands, 2016) 

Það kann að vera að hárgreiðslustofu markaðurinn sé ekki stór en í framtíðinni er 

hægt að útfæra kerfið svo það henti flestum þeim fyrirtækjum sem notast við 

tímabókanir, t.d. verkstæðum, bónstöðvum, tannlæknum og fleirum. Í framhaldi af því 

væri jafnvel hægt að reyna fyrir sér utan landsteinanna. Fyrsta skrefið á heimamarkaði 

er þó að láta tvær hárgreiðslustofur prófa kerfið án gjaldtöku. 

 

Reiknað er með að árið 2017 fari í að þróa kerfið áfram með góðum 

athugasemdum frá þeim hárgreiðslustofum sem nú þegar eru í samstarfi við okkur. Ekki 

er búist við miklum hagnaði fyrsta árið. Til að hafa fyrir þeim kostnaði sem hlýst af því 

að halda kerfinu uppi myndi duga að hafa tvo fasta notendur. Árið 2018 verður kerfið 

kynnt og auglýst með markvissum hætti með það að markmiði að ná að lágmarki 50 

notendum sem verður til þess að tekjur aukast og gera fyrirtækinu mögulegt að aðlaga 

kerfið að ólíkum notendum. Árið 2019 er stefnt að því að vera með um 100 notendur 

sem er um þriðjungur af þeim markaði sem við munum einbeita okkur að. 

Að því gefnu að markaðshlutdeild SEGO aukist ár frá ári og verði komin í um 150 

notendur árið 2020, má segja að þar væri fyrirtækið að lenda á vegg þar sem stækkunar 

möguleikarnir væru ekki meiri sökum smæðar markaðarins. Þá þyrfti að snúa sér að 

ólíkum fyrirtækjum sem þó notast við tímabókanir líkt og verkstæði, bónstöðvar, 

tannlæknar og fleiri. Jafnframt er framtíðarsýn fyrirtækisins utan landsteinanna. 

Nágrannalöndin yrðu eflaust fyrsta val þar sem mikill möguleiki er á notkun tengslaneta 

þar. Ekki þyrfti að fara í stórar breytingar á kerfinu, heldur aðeins að breyta tungumálinu 

fyrir hvert land. 

9.2.2 Markaðsetning 

Áætlað er að þær tvær hárgreiðslustofur sem fyrst fá kerfið, sér að 

kostnaðarlausu, muni kynna kerfið fyrir öðrum stofum og koma því þannig á framfæri 

fyrsta árið. Á ári tvö, þegar reynsla verður komin á kerfið, verða hárgreiðslustofur 

landsins heimsóttar og kerfið og kostir þess kynnt fyrir þeim. Jafnframt verður notast við 

auglýsingar á netinu. Markaðsmálin verða svo endurskoðuð reglulega í takt við vöxt 

fyrirtækisins.  

9.2.2 Kostnaður  

Hvað varðar hýsingu, verður notast við Digital Ocean á meðan verið er að prófa 

kerfið hjá fyrstu stofunum. Kostnaðurinn við þá hýsingu er um 2000 kr. á mánuði og 

þykir hagkvæmur kostur þegar notendur eru fáir. Þegar notendum fjölgar og komin er 

reynsla á kerfið mun þurfa að flytja hýsinguna á betri stað líkt og Amazon Web Services 

þar sem kostnaðurinn er um 20.000 kr. á mánuði. Kostnaður við lénið sjálft er 5.980 kr. 

á ári. Annar kostnaður er t.d. launakostnaður, kostnaður við stofnun fyrirtækis, 

auglýsingakostnaður, skrifstofukostnaður og annar ófyrirséður kostnaður. 

  

Þar sem SEGO vill bjóða mjög samkeppnishæft verð á kerfinu er stefnt að því að 

mánaðargjaldið verði 3.900 kr. sem er töluvert lægra en samkeppnisaðilar eru að bjóða. 

Hárgreiðslustofur hafa verið að borga á bilinu 8.000 kr. -13.000 kr. á mánuði fyrir 

sambærileg kerfi. 

10 Niðurstöður  

Þegar litið er yfir farinn veg getum við ekki annað en sagst vera stoltir af afurðinni sem 

hér var sköpuð síðustu 15 vikurnar. Fyrstu tvær vikurnar fóru í að veita öðru verkefni 

okkar styrk en eigandi þess hætti líkt og fram hefur komið. Það sem við höfum lært á 

þessu verkefni mun nýtast okkur í framtíðinni þegar við komum til með að vinna í 

uppfærslum við kerfið eða vinna fyrir stórfyrirtæki í hugbúnaðargeiranum. 

10.1 Lokaorð 

Með það markmið að leiðarljósi að útbúa bókunarkerfi fyrir hárgreiðslustofur sem myndi 

leysa handskrifuðu bókunarbækurnar af hólmi, lögðum við af stað í þennan mikla 

frumskóg af möguleikum og útfærslum. 

Vissulega eru nú þegar til ákveðnar lausnir sem koma í stað handskrifuðu 

bókunarbókanna en eftir að hafa rætt við hugsanlega notendur SEGO kerfisins fengum 

við þær upplýsingar að þau kerfi sem væru á boðsstólnum væri annað hvort of dýr eða 

uppfylltu ekki þær kröfur sem notandinn vildi.  

Þarna sáum við því gat á markaðnum og tækifæri til að uppfylla kröfur 

notandans. Frá því að við byrjuðum þetta verkefni höfum við unnið náið með tveimur 

hárgreiðslustofum. Sú samvinna hefur verið ómetanleg og höfum við fengið 

margvíslegar ábendingar og athugasemdir frá þeim sem hafa nýst okkur við þróun 

kerfisins. Það liggur fyrir að báðar þessar hárgreiðslustofur hyggjast taka kerfið í notkun 

við fyrsta tækifæri og því er það undir okkur komið að halda okkur við efnið og koma 

kerfinu stoltir í notkun sem víðast. Að sjálfsögðu stillum við væntingum okkar í hóf en 

viðurkennum þó fúslega að við erum rífandi stoltir af sjálfum okkur fyrir að hafa hannað 

og þróað SEGO kerfið alveg frá grunni. Við erum vægast sagt reynslunni ríkari. 

